KL-Manama teroka bidang baharu

Manama, Bahrain: Bidang ba-
haru termasuk semikonduktor
dan perbankan Islam antara
tumpuan baharu diteroka Ma-
laysia serta Bahrain.

Kerjasama itu antara dibin-
cangkan dalam pertemuan Da-
tuk Seri Anwar Ibrahim dan
rakan sejawatnya yang juga Pu-
tera Mahkota, Sheikh Salman
Hamad Al Khalifa sempena la-
watan rasmi Perdana Menteri
ke Bahrain.

Perdana Menteri memaklum-
kan, kerjasama baharu itu turut

merangkumi  pelaburan  dan
perdagangan, kewangan serta
kesalinghubungan meliputi

sektor pelancongan.

“Menghadap Putera Mahkota
yang juga Perdana Menteri Bah-
rain, Sheikh Salman Hamad Al
Khalifa di Istana Gudaibiya,
Manama.

“Dalam pertemuan ini, kami
dapat menilai tahap kemajuan
hubungan dua hala antara Ma-
laysia dan Bahrain selain ber-
peluang meneroka bentuk ker-
jasama baharu,” katanya me-
nerusi kenyataan berhubung
pertemuan berlangsung kira-ki-
ra sejam itu, semalam.

Dalam pertemuan itu, Anwar
berkata, kedua-dua pemimpin
menyentuh isu serantau teru-
tama membabitkan situasi di
Asia Barat khususnya Palestin.

Isu Palestin memerlukan ker-
jasama dan tekad menyeluruh
untuk memastikan saudara Is-
lam di sana dalam keadaan
baik, selain mendapat pembe-
laan sewajarnya.

“Ruangan sama turut saya gu-
nakan untuk mengundang Pu-
tera Salman ke Malaysia bagi
menghadiri Sidang Kemuncak
ASEAN-Majlis Kerjasama Te-
luk (GCC) dan Sidang Kemun-
cak ASEAN-GCC+China.

“Semoga hubungan Malaysia
dan Bahrain terus diperkukuh,
sekali gus dapat menarik lebih
banyak pelaburan demi kema-
juan dan potensi ekonomi ne-
gara,” katanya.



